Propusi:
   Deputatlu, Ghorghia Saicoschi


PÃNÃ DI PREZIDENTUL A ADUNARILJEI ALI REPUBLICA MACHEDONIA DIT ARATSILI 
Pi baza-a articolui 204 pozitsiea 1 di Ndriptarlu-a Adunariljei ali Republica Machedonia dit Aratsili shi articolili 16, 17 shi articolu 18 pozitsiili (1) shi (2) di Zãconea ti ambudyiseari shi apãnyiseari di discriminatsia (*) (“Gazeta di stat ali Republica Machedonia dit Aratsili“ numir 258/20), ca suplimentu Vã pitrec Proect-detsiziea ti publicari apel public ti-alidzeari membru-a Comisiiljei ti-ambudyiseari shi apãnyiseari di discriminatsia. 
                                                                               Deputat, 
                                                                               Ghorghia Saicoschim_____________
Scopia, shcurtu 2025 anlu
Propuniri
Pi baza-a articolui 68 pozitsiea 2 di Constitutsiea ali Republica Machedonia dit Aratsili shi articolili 16, 17 shi articolu 18 pozitsiili (1) shi (2) di Zãconea ti ambudyiseari shi apãnyiseari di discriminatsia (*) (“Gazeta di stat ali Republica Machedonia dit Aratsili“  numir 258/20), Adunarea ali Republica Machedonia dit Aratsili la shedintsa tsãnutã pi ________ anlu 2025, adusi  
DETSIZII
TI PUBLICARI APEL PUBLIC TI-ALIDZEARI MEMBRU-A COMISIILJEI TI AMBUDYISEARI SHI APÃNYISEARI DI DISCRIMINATSIEA 
              I. Adunarea ali Republica Machedoniea dit Aratsili publicã apel public ti-alidzeari un membru-a Comisiiljei ti-ambudyiseari shi apãnyiseari di discriminatsiea cu mandat di tsintsi anj.

              II.Ti membru-a Comisiiljei ti-ambudyiseari shi apãnyiseari di discriminatsiea poati s-hibã aleaptã persoanã cari li-umpli aesti conditsii:
              1) ta s- hibã tsitãtsean ali Republica Machedonia dit Aratsili.
              2) ta s-aibã 240 di crediti dupu EKTS icã VII/1 gradus di educatsii shi ta-s aibã minimum sheapti anj experientsã di lucru tu sfera-a ndrepturlor umineshtsã, di cari tsintsi anj tu sfera a egalitatiljei shi nidiscriminarea.

              3) tu momentul a alidzeariljei ta-s nu-aibã giudicatã tribunalã di-ahapsi cama di sheasi meshi icã sã-lji hibã azãptãsitã ta s-u lucreadzã profesiea, lucurlu icã obligatsiea shi
               4) ta-s nu hibã pi functsii tu pãrtii politicheascã.

              III.Aplicatsiea ti-aestu concurs, biografiea personalã shi lipsitili documenti ti confirmari cã suntu umpluti conditsiili di punctual II, di aestã detsizii, tu original icã copii vulusitã na notar, s-da pãnã di Adunarea ali Republica Machedonia dit Aratsili. Ti umpleari-a conditsiiljei di punctul II. sumpunctu 4) la aestã detsizii candidatlu lipseashti s-da shi declarari personalã verificatã la notar cã nu-easti purtãtoru di functsii tu pãrtii politicheascã.
              IV. Concursul tsãni 30 di dzãli di dzua a publicariljei a lui tu “Gazeta di stat ali Republica Machedonia dit Aratsili”.
               V. Aestã detsizii calcã la puteari cu dzua-a publicariljei tu “Gazeta di stat ali Republica Machedonia dit Aratsili”, a va-s publicã shi tu gazetili “Sloboden peceat”, “Nova Makedonija” shi “Koha”, pi veb-saitul a Adunariljei ali Republica Machedonia dit Aratsili shi pi veb-saitul a Comisiiljei ti-ambudyiseari shi apãnyiseari di discriminatsiea, pi tuti limbili-a comunitãtslor tu Republica Machedonia dit Aratsili.

                                         ADUNAREA ALI REPUBLICA MACHEDONIA DIT ARATSILI
Numir_________  
____________ 2025 anlu                                          Prezidentu a Adunariljei ali Republica
Scopia                                                                                 Machedoniea dit Aratsili

                                                                                                      Afrim Gashi

                                                         Explicari
      Adunarea ali Republica Machedonia dit Aratsili la shedintsa tsãnutã pi 15 di yinar anlu 2024 adusi Detsizii ti-alidzeari membri a Comisiiljei ti-ambudyiseari shi apãnyiseari di discriminatsiea. Cu aestã detsizii Dragana Drndarevsca fu aleaptã ti membru-a Comisiiljei, cu mandat di un an, doi meshi shi optu dzãli, conform cu articolu 16 pozitsiea (3) shi articolu 20 pozitsiea (4) di Zãconea ti-ambudyiseari shi apãnyiseari di discriminatsiea (*).
         Prezidentul a Comisiiljei ti-ambudyiseari shi apãnyiseari di discriminatsiea pãnã di Comisiea ti-ntribãrli di-alidzeari shi alãxeari pitricu Corespodentsã numir 16-373/1  di  21.01.2025 anlu, cu cari informã cã mandatlu ali Dragana Drndarevsca treatsi pi 23 di martsu 2025 anlu.

       Cara s-aibã tu videari termenili-a nomlui, ta-s poatã la oarã ta-s ahurheascã protsedura ti-alidzeari nãu membru a Comisiiljei, cu cari easti prividzutã shi tsãneari debatã publicã cu candidatslji aplicantsã, dau propuniri Adunarea ta s-u aducã Proect-detsiziea ti publicari apel public ti-alidzeari membru a Comisiiljei ti-ambudyiseari shi apãnyiseari di discriminatsiea.


